
Annotatsiya: Maqolada “Muhandislik va kompyuter grafikasi” fanini oʻrganishda oliy texnik 

taʼlim muassasalarida yangi innovatsion texnologiyalardan foydalanish keng yoritilgan. 

Tayanch tushunchalar: Muxandislik grafikasi, innovasion texnologiyalar, kompyutor 

grafikasi, mutaxassis kadr, ta‘lim tizimini, кeys metodi,barkamol avlod. 

Ma’lumki mamlakatimiz mustaqilligi milliy ta’lim sohasida tubislohotlarni amalga oshirish 

uchun zamin yaratdi. Zamonaviy talablarinobatga olingan holda, oliy о‘quv yurtlaridagi ta’lim 

tizimi rivojlangan mamlakatlar qatori yuqori malakali, raqobatbardosh  kadrlarni tayyorlash 

bugungi kunning dolzarb vazifalaridan biri xisoblanadi.О‘zbekiston Respublikasi 

Prezidentining tashabbusi bilan MDH davlatlarida birinchi bо’lib О’zbekiston Respublikasi 

ta’lim sohasida qat’iy islohotlar amalga oshirila boshlandi. Ayniqsa “Ta‘limtо‘o‘risida”gi qonun 

va “Kadrlar tayyorlash Milliy dasturi”ning amalgakiritilishi yangi bosqichni boshlab berdi. 

Natijada ta‘lim tizimi vamazmun - mohiyati bozor munosabatlari sharoitidan kelib 

chiqibtakomillashtirildi. 

Hozirgi vaqtda mamlakatimizning barcha sohalarida islohotlarniamalga oshirish, odamlarning 

dunyoqarashini о‘zgartirish, yetuk va zamontalabiga javob beradigan mutaxassis kadrlarni 

tayyorlashni hayotning о‘zitaqozo etmoqda. Respublikada ta‘lim tizimini mustahkamlash, uni 

zamontalablari bilan uyg‘unlashtirishga katta ahamiyat berilmoqda. Bundamutaxassis 

kadrlarni tayyorlash, ta’lim va tarbiya berish tizimi islohatlatalablari bilan chambarchas 

boglangan bо‘lishi muhim ahamiyat kasb etadi.Zamon talablariga javob bera oladigan 

mutaxassis kadrlarni tayyorlash,Davlat talablari asosida ta’lim va uning barcha tarkibiy 

tuzilmalarini takomillashtirib borish oldimizda turgan dolzarb masalalardan biridir. 

Oliy ta’lim о’qituvchisining faoliyati shaxsni tarbiyalash jarayonida ta’lim- tarbiya olish 

sharoitlarini yaratish, uning ehtiyojlarini qondirish va qobiliyatlarini ochish hamda 

rivojlantirishga yо’naltirilgan bо’lishi lozim. Respublikamiz texnik oliy ta’lim yurtlarida 

“Muxandislik  va kompyuter grafikasi” fanini о‘qitishda yangi innovatsion va pedagogik 

texnologiyalarni qо‘llash zamona talabiga javob beradi. Yangi innovatsion ta’lim 

texnologiyalarining mohiyati, nazariy asoslarini о‘rganish о‘z navbatida о‘qitish jarayonida 

talabalarning faolliklarini ta’minlash, ta’lim sifatini yaxshilash, samaradorlikni oshirishda 

muhim ahamiyat kasb etadi.  

Innovatsion ta’lim texnologiyalarining о‘ziga xosliklari mavjud va  uni ta’lim berish jarayoniga 

qо‘llanilishi dolzarb masalalardan biridir. 

Yangi innovatsion   texnologiyalarining о‘qitish jarayonini samarali tashkil etishda turli 

innovatsion ta’lim texnologiyalari: amaliy о‘yinlar, muammoli о‘qitish, interfaol ta’lim, 

modulli-kredit tizimi, blended learning (aralash о‘qitish), case study (keys stadi), masofali 

о‘qitish, mahorat darslari, vebinar va assesment texnologilaridan о‘rinli, maqsadli foydalanish, 

talabalarning chuqur bilim olishining asosiy omili hisoblanadi. Yuqorida qayd etilgan ilgor 

innovatsion texnologiyalardan foydalanib “Muxandislik  va kompyuter grafikasi” fanning 

nazariy va amaliy mashg‘ulotlari yangicha yondashuv asosida о‘tiladi. 

“Muxandislik va kompyuter grafikasi” fanining deyarli barcha mavzularini о‘zlashtirishda 

aynan yuqorida qayd etilgan pedagogik texnologiyalardan foydalanishimiz mumkin. Axborot 

va  kommunikatsionn texnologiyalarning rivojlanishi, va ayniqsa Internetning borligi ta’lim 

jarayonining tashkillashtirishga jiddiy ta’sir kо‘rsatdi, chunki ular talabalarda  yangi 

axborotlarni olish imkoniyatlarini kengaytirib bormoqda. Bu sharoitlarda professor-

о‘qituvchi va talabalar orasidagi mutanosiblik printsipial о‘zgaradi. Talaba о‘ziga bilim 

beruvchi manbani aktiv tanlash huquqiga ega bо‘ladi. Professor-о‘qituvchi uchun bilim berish 

jarayonini  dо‘stona ta’minlash juda muhim hisoblanadi. 

  

 

 

 

 

 

  

 

 

 

 

 

 

 

 

 

 

Rasm 1. Zamonaviy ta’lim jarayonida professor-о‘qituvchi va talabaning о‘rni.   

SHu jumladan bilim berish jarayoni pedagogik texnologiyalar, bilim oluvchilarning va tahlim 

dargohining axborotlar olish imkoniyatlari bilan aniqlanadi. (rasm.1.) 

Talabalarga bilim berish jarayonida pedagogik texnologiyaning keys-metodi (case study 

methdos) muhim hisoblanadi. Bu metodda ishlashning alohida hususiyatlari shundan 

iboratki, u kо‘p distsiplinali xarakterga ega. Keys strukturasida kо‘pincha javobiga ega  bо‘lgan  

bir qator savollar ham  bо‘lmasligi mumkin. Buning о‘rniga talaba  keysda bayon etilgan butun 

vaziyatni о‘ylab turib, о‘zi yechimga ega muammo va savollarni topishi kerak. 2 

SHunday qilib talabaning mustaqilligi va tashshabuskorligi oshadi, keng qamrovli savollar 

ichida tо‘grisini mо‘ljallash  instinkti ham ortadi. Har qanday fanning о‘zining nazariy, amaliy, 

seminar mashgulotlarining sifat va hajm kо‘rsatkichlari  aniqlaydigan usullari mavjud. Keyslar 

sharoitdan kelib chiqqan holda yoki ularni analiz qilish bilan birga yuqoridagi kо‘rsatkichlarni 

kengaytirish imkoniga egadirlar.  

 Jadval 1. Keys metodi asosida talabalarni tayyorlash va о‘qitish texnologiyasi. 

Dars boshlanishga qadar 

uchun asosiy va yordamchi 

materialni aniqlaydi. 

3. Kichik guruhlarda 

keyslarning muhokamasiga 

rahbarlik qiladi, talabalarni 

qо‘shimcha axborotlar bilan 

tahminlaydi.  

 

1. Keyslarni chuqur 

tushunadigan savollar 

beriladi va muammolarni 

о‘rganiladi. 

2. Yechim variantlarini ishlab 

chiqadi, boshqalar nima 

deyishini eshitadi. 

3. Qaror qabul qiladi yoki uni 

qabul qilishda ishtirok etadi. 

1. Talabalarning ishini 

baholaydi. 

2.Qabul qilingan qarorlarni 

va qо‘yilgan savollarni 

baholaydi. 

 

1.  Berilgan mavzu bо‘yicha 

dars haqida yozma hisobot 

tuzadi. 

Yuqorida keltirilgan jadvalda  keys metodida talabalarga dars berishda professor-о‘qituvchi 

va talabaning ishlarini konkretlashtirib, aniqlab  olinadi. Jadvalga asoslangan darsda talaba, 

professor-о‘qituvchi keysga asoslanib, ishini rejalashtiradi va aniq natijaga erishadi. Ayniqsa 

“Muxandislik va kompg’yuter grafikasi” fanini о’qitishda bu metod juda qulay va dolzarbdir. 

Keys metodi bir vaqtning о‘zida tahlim jarayonida  talabalarga beriladigan alohida 

materialning  va shu materialning ishlatish usullarini  о‘z ichiga oladi. 

Professor-о‘qituvchining asosiy vazifasi yuqoridagi aytilganlarga qaraganda mos keladigan 

real materialni yigishi, talabalar esa  ularning oldiga tashlangan muammoni yechimini taklif 

qilishlari va atrofdagilarning ularning harakatiga bо‘lgan reaktsiyasini (boshqa talaba va 

о‘qituvchining) olishlari kerak. SHunda tushunish kerakki, muammolarning turli yechimlari 

bor. SHuning uchun о‘qituvchi  о’zining fikrini talabalarga о‘tkazish  emas, balki talabalarga 

keng fikr yuritishni, bahs yuritishni о‘rgatish kerak. Professor-о‘qituvchining  vazifasi 

talabalarni  muammoli savollar yordamida keyslarni yuzaki fikrlashdan ozod qilish, keyslarni 

tahlil qilishda guruhdagi barcha talabalarni jalb qilishdan iboratdir.3 

Professor-о‘qituvchi nazariy bilimlarni eslatadi, umumlashtiradi, tushuntiradi va munosib 

adabiyotlarni tavsiya qiladi. 

Keys metodi turli holatlarni tahlil qilishni о‘rganishni rivojlanishiga yordam beradi, 

alternativalarni baholash, optimal variantni tanlash va uni bajarilish rejasini tuzishdan iborat. 

Agar talabalarda о‘qish jarayonida bunday yondashish kо‘p marta qо‘llanilsa, ularda  amaliy 

masalalarni yechishning mustahkam  kо‘nikmasi ishlab chiqariladi. “Muxandislik va 

kompg’yuter grafikasi” fanini о‘qitishda juda   aktual  va  о‘rinli  bо‘lgan keys metodi Kadrlar 

tayyorlash milliy dasturida belgilangan barkamol, raqobatbardosh  kadr tayyorlashda juda 

muhim  ahamiyatga egadir. 

